
Հայաստանի Հանրապետության կենտրոնական բանկի խորհրդի 2007 թվականի
փետրվարի 9-ի թիվ 39-Ն որոշման մեջ փոփոխություններ կատարելու մասին

Հրապարակման ամսաթիվ՝ 01.02.2018

 

Նպատակ  ունենալով  հիմնական  տնտեսական  նորմատիվների  հաշվարկին
մասնակցող տարրերը համապատասխանեցնել Ֆինանսական հաշվետվությունների
միջազգային  ստանդարտներում  իրականացված  փոփոխություններին,  Հիմք
ընդունելով  «Հայաստանի  Հանրապետության  կենտրոնական  բանկի  մասին»
Հայաստանի Հանրապետության օրենքի 20-րդ հոդվածի «ե» և «ժթ» կետերը և 36-րդ
հոդվածի 1-ին մասը, «Բանկերի և բանկային գործունեության մասին» Հայաստանի
Հանրապետության  օրենքի  4-րդ  և  5-րդ  գլուխները,  ղեկավարվելով  «Իրավական
ակտերի մասին» Հայաստանի Հանրապետության օրենքի 16-րդ հոդվածով և 70-րդ
հոդվածի  1-ին  մասով`  Հայաստանի  Հանրապետության  կենտրոնական  բանկի
խորհուրդը

Ո ր ո շ ու մ է.

1. Հայաստանի Հանրապետության կենտրոնական բանկի խորհրդի 2007 թվականի
փետրվարի  9-ի  ««Բանկերի  գործունեության  կարգավորումը,  բանկային



գործունեության  հիմնական  տնտեսական  նորմատիվները»  կանոնակարգ  2-ը
հաստատելու մասին» թիվ 39-Ն որոշմամբ հաստատված «Բանկերի գործունեության
կարգավորումը, բանկային գործունեության հիմնական տնտեսական նորմատիվները»
կանոնակարգ  2-ում  (այսուհետ`  Կանոնակարգ)  կատարել  հետևյալ
փոփոխությունները.
1) Կանոնակարգի 53.1-րդ կետի 3-րդ ենթակետը շարադրել հետևյալ խմբագրությամբ.
«3)  Սույն  կետի  2-րդ  ենթակետով  սահմանված  գումարի  պահուստավորումն
իրականացվում  է  վաղաժամկետ  մարումը  կամ  հետգնումն  ընդգրկող  հաշվետու
ժամանակահատվածին  համապատասխանող  փաստացի  պահուստավորման
ժամանակահատվածի  առաջին  օրվանից  սկսած՝  սույն  կետի  1-ին  ենթակետով
սահմանված  ժամկետի  ընթացքում՝  գումարելով  սույն  կետի  2-րդ  ենթակետով
սահմանված  գումարը  Կենտրոնական  բանկում  տեղաբաշխվող  պարտադիր
պահուստների  մեծությանը:».
2) Կանոնակարգի 4-րդ հավելվածի 3-րդ, 9-րդ և 17-րդ կետերում «վաճառքի համար
մատչելի» բառերը փոխարինել «իրական արժեքով՝ այլ համապարփակ ֆինանսական
արդյունքի միջոցով չափվող» բառերով:
2.  Սույն  որոշման 1-ին  կետի 1-ին  ենթակետը ուժի  մեջ  է  մտնում  պաշտոնական
հրապարակման  օրվան  հաջորդող  տասներորդ  օրը  և  տարածվում  է  առաջին
հաշվետու  ժամանակահատվածում  և  հաջորդող  ժամանակահատվածներում
իրականացված  վաղաժամկետ  մարումների  և  հետգնումների  վրա:
3.  Սույն  որոշման 1-ին  կետի 2-րդ  ենթակետը ուժի  մեջ  է  մտնում  պաշտոնական
հրապարակման օրվան հաջորդող տասներորդ օրը:

Հայաստանի Հանրապետության
կենտրոնական բանկի նախագահ               Արթուր Ջավադյան

2017 թ. դեկտեմբերի 28
Երևան

 


